
 

ТУМАН КЕНГАШИ СЕССИЯСИ
Жорий йилнинг 11 ноябрь куни Бешариқ тумани Кенгашининг қирқ саккизинчи сессияси бўлиб
ўтди.Туман Кенгашининг нав-батдаги сессиясини туман ҳокими, Кенгаш раиси Р. Жўраев очди ва
олиб борди.Унда туманни ижтимоий-иқтисодий ривожлантиришга доир бир қанча масалалар
муҳокама қилинди. Туманни ижтимоий-иқтисодий ривожлантириш бўйича 2021 йилнинг ўтган 9
ойлик якунлари ҳақида туман ҳокимининг биринчи ўринбосари Т. Самадов ҳисобот
берди. Шунингдек, ҳудудларни комплекс ижтимоий-иқтисодий ривожлантириш бўйича секторда
амалга оширилган ишлар юзасидан иккинчи сектор раҳбари, туман прокурори М. Эгамовнинг
ҳисботи ҳам эшитилди. Жамоатчилик фикри асосида шаклланган тадбирларни молиялаштириш
бўйича 2021 йилда амалга оширилган ишлар ҳақида туман молия бўлими бошлиғи ўринбосари А.
Эрматов ҳисобот берди. Жиноятчилик ва ҳуқуқбузарликларнинг олдини олиш, фуқаролар
манфаатларини ҳимоя қилиш, кўрилган жиноят, маъмурий ҳуқуқбузарликка оид ишлар ҳамда ўз
фаолиятлари юзасидан жиноят ишлари бўйича Бешариқ тумани суди раиси Ф. Собиров,
фуқаролик ишлари бўйича Ўзбекистон туманлараро суди раиси Э. Исмоилов, туманлараро
иқтисодий суд раиси М. Мирмақсудовларнинг ахборотлари тингланди. Сессияда «Саховат ва
кўмак» хайрия жамғармаси туман бўлими бошлиғи Т. Маҳкамов жамғармага тушган 
маблағларнинг сарфланиши тўғрисида депутатлар олдида ҳисоб берди. Сессия кўрилган
масалалар юзасидан тегишли қарорлар қабул қилди.

